
IQTISODIY ISLOHOTLARNING TADBIRKORLIKNI  

RIVOJLANTIRISHDAGI O‗RNI 
 

Annotatsiya. Ushbu maqolada mamlakatimiz iqtisodiy islohotlari tadbirkorlikni rivojlantirishda muhim 
ahamiyat kasb etilishi, tadbirkorlikni tashkil etishdan tortib uni shakllantirishgacha bo‗lgan jarayonlarni 
soddalashtirilganligi, hamda kichik va yangi tadbirkorlarga grantlar faoliyatini rivojlantirishni joriy 
etilishi haqida so‗z yoritilib borilgan. 
Kalit so‗zlar: siyosat, tadbirkor, byurokratik to‗siqlar, moliya, soliq, biznes, kredit, strategiya, 
innovatsiya, litsenziya, resurs. 
 

  Kirish. So‗nggi yillarda mamlakatimizda iqtisodiyotni rivojlantirish, aholi turmush tarzini 
yaxshilashga qaratilgan tub o‗zgarishlar amalga oshirilmoqda. Bozorni tartibga solish, resurslarni 
samarali taqsimlash va milliy iqtisodiyotning barqaror o‗sishini qo‗llab quvvatlashda davlatning 
amalga oshiradigan islohotlari harakatlarning asosiy omili hisoblanadi. Ayniqsa, tadbirkorlikni 
rivojlantirishda davlat siyosatining ahamiyati beqiyosdir. Tadbirkorlar iqtisodiy tizimning faol 
qismlaridan biri bo‗lib, yangi ish o‗rinlarini yaratish, innovatsiyalarni joriy etish va iqtisodiy 
o‗sishni rag‗batlantirishda faol ishtirok etadilar. Shuning uchun iqtisodiy islohot tadbirkorlikni 
qo‗llab-quvvatlashga, uning o‗sishini rag‗batlantirishga va mamlakatning iqtisodiy salohiyatini 
oshirishga qaratilgan bo‗lishi zarur. Tadbirkorlikni rivojlantirishda iqtisodiy islohotlarning roli 
keng ko‗lamli bo‗lib, u soliq siyosati, kredit imkoniyatlari, infratuzilma yaratish, innovatsiyalarni 
qo‗llab-quvvatlash va boshqa sohalarni o‗z ichiga oladi. Ushbu maqolada iqtisodiy islohotning 
tadbirkorlikni rivojlantirishdagi o‗rni, davlat va xususiy sektor o‗rtasidagi hamkorlik va 
tadbirkorlikni qo‗llab-quvvatlashning turli strategiyalari haqida batafsil tahlil qilingan.

1
 

Mavzuga oid adabiyotlar tahlili. Bizning maqolamizda raqamli iqtisodiyot sharoitida 
iqtisodiy sohalarning rivojlanishi imkoniyatlarini o‗rganish masalasi qo‗yilgan. Ushbu maqsadda 
Samuelson, P.A., Nordhaus, W.D.,  Mankiw, N.G. kabi olimlarning hamda O‗zbekiston Respub-
likasi davlat statistikasi ma‘lumotlari asosidagi tahlillarni o‗rganish ishlari amalga oshirildi. 

Tadqiqot metodologiyasi. Olib borilgan izlanishlar natijasida mamlakatimiz iqtisodiy 
islohotlarlar asosida tadqiqotlar o‗tkazish va ular asosida tajriba qilishga tayanadi. Raqamli 
iqtisodiyot sharoitida iqtisodiy sohalarning rivojlanishi imkoniyatlarini o‗rganish masalalari 
ko‗rib chiqilgan. 

Tadqiqot kuzatish, qiyoslash, statistika va iqtisodiy tahlil usullaridan foydalanildi. 
Raqamli iqtisodiyot sharoitida zamonaviy raqamli texnologiyalarning joriy etilishi  turizm 
sohasining rivojlanishini yangi bosqichga olib chiqadi. 

Tahlil va natijalar. Iqtisodiy islohotlarning asosiy maqsadi mamlakatning barqaror 
rivojlanishini ta‘minlash, bozorni samarali boshqarish va iqtisodiy o‗sishni rag‗batlantirishdir. 
Biroq, tadbirkorlikni rivojlantirishga qaratilgan siyosatni amalga oshirishda bir qator muammolar 
yuzaga keladi. Har qanday iqtisodiy tizimda davlat tomonidan amalga oshiriladigan siyosatning 
muvaffaqiyatga erishishi ko‗plab ichki va tashqi omillarga bog‗liq. Tadbirlar va tashabbuslar 
qanchalik samarali bo‗lishiga qarab, tadbirkorlik muhiti rivojlanishi mumkin, lekin ba‘zi hollarda 
bu jarayonni to‗sqinliklar va qiyinchiliklar to‗xtatib qo‗yishi mumkin. Misol uchun; qonunchilik 
va byurokratik to‗siqlar, moliyaviy va kredit resurslariga cheklangan kirish, innovatsiyalarni 
qo‗llab-quvvatlashda qiyinchiliklar, mamlakatdagi ijtimoiy va siyosiy barqarorlikning ta‘siri.  

Qonunchilik va byurokratik to‗siqlar bu ko‗plab rivojlanayotgan mamlakatlarda 
tadbirkorlik muhitini yaratishda qonunchilik va byurokratik to‗siqlar katta muammo bo‗lib 
qoladi. Ko‗pincha, biznesni ro‗yxatdan o‗tkazish, litsenziyalar olish, soliq to‗lovlari va boshqa 
idoraviy jarayonlar uchun juda murakkab va vaqt talab qiluvchi tartiblar mavjuddir. 

Moliyaviy kredit resurslariga cheklanganligi bu yangi tadbirkorlar uchun eng katta muam-
molardan biri - bu moliyaviy resurslar cheklanganligidir. Aksariyat kichik va o‗rta bizneslar, 

                                                           
1 Tadbirkor.uz (2024). “Iqtisodiy islohot va tadbirkorlikni qo„llab-quvvatlash: O„zbekiston tajribasi.” www.tadbirkor.uz 

(http://www.tadbirkor.uz/)  

http://www.tadbirkor.uz/

ayniqsa yangi boshlovchilar, bank kreditlarini olishda qiyinchiliklarga duch keladilar. Kredit-
larning yuqori foiz stavkalari va kafolat talablari, shuningdek, moliyaviy tarmoqdagi raqobatning 
yetarlicha rivojlanmaganligi, yangi bizneslar uchun qiyinchiliklar yaratadi. Bu esa o‗z navbatida 
iqtisodiy faollikni pasaytiradi va yangi ish o‗rinlari yaratish imkoniyatlarini cheklaydi. 

Innovatsiyalarni qo‗llab quvvatlash qiyinchiliklari bu innovatsiyalar iqtisodiy o‗sish va 
raqobatbardoshlikning asosiy manbai hisoblanadi. Ammo, ko‗plab rivojlanayotgan 
mamlakatlarda innovatsion faoliyatni rag‗batlantirish uchun zarur infratuzilma va moliyaviy 
resurslar yetishmaydi. Davlat tomonidan qo‗llab-quvvatlanmagan yoki yetarli darajada 
rag‗batlantirilmagan startaplar va texnologik inkubatorlar mavjud emas. Bu holat, ilg‗or 
texnologiyalarni rivojlantirishga qaratilgan tashabbuslarni pasaytiradi va davlat iqtisodiyoti 
global raqobatda orqada qolishiga olib keladi. 

O‗zbekistonda tadbirkorlikni rivojlantirishga qaratilgan siyosat va chora-tadbirlar kichik 
va o‗rta biznes (KO‗B)ning o‗sishiga yordam bermoqda. Kichik va o‗rta biznesning o‗sishi 2019 
yil oxiriga kelib, O‗zbekistonda 170,000 dan ortiq kichik va o‗rta biznes subyektlari faoliyat 
yuritayotgan edi. 2020 yilga kelib bu ko‗rsatkich 190,000ga yetdi. 2021 yilga kelib 210,000 dan 
oshdi. 2022 yil yakunlariga ko‗ra esa bu raqam 230,000 ga yetdi. 2023 yilda esa 250,000 ga yaqin 
kichik va o‗rta biznes subyektlari ro‗yxatdan o‗tishi kuzatilgan. Natija shuni ko‗rsatadiki 2019-
2023 yillar davomida KO‗B subyektlarining soni sezilarli darajada oshgan

1
. 

2023 yil boshida yangi bizneslarni ro‗yxatdan o‗tkazish jarayoni soddalashtirildi. Endi 
yangi tadbirkorlar bizneslarini 1-2 kun ichida ro‗yxatdan o‗tkazishlari mumkin. 2023 yilda 
50,000 dan ortiq yangi biznes ro‗yxatdan o‗tkazilgan. Shuningdek bu ko‗rsatkich borgan sari 
ko‗tarilmoqda. 

Biznesni ro‗yxatdan o‗tkazish jarayonini soddalashtirish Davlat yangi kompaniyalarni 
ro‗yxatdan o‗tkazish uchun qulay, tez va oddiy tizimni joriy etishi kerak. Elektron hukumat 
tizimlarini joriy etish va biznesni ro‗yxatga olish jarayonini raqamlashtirish byurokratik 
to‗siqlarni kamaytirishga yordam beradi. Qonunlarni va tartib-qoidalarni takomillashtirish. Soliq 
qonunlari, mehnat qonunchiligi va tadbirkorlikni qo‗llab-quvvatlash sohalarida yangilanishlar 
kiritish, tadbirkorlikni huquqiy jihatdan qo‗llab-quvvatlash uchun shaffof va samarali qonunlar 
ishlab chiqish kerak. Byurokratik to‗siqlarni kamaytirish ya`ni litsenziyalar va ruxsatnomalarni 
olishni osonlashtirish kerak. Misol tariqasida kredit tizimini takomillashtirish kerak. Banklar va 
moliyaviy institutlar tomonidan kichik va o‗rta bizneslarga qulay kreditlar taqdim etilishini 
ta`minlash uchun kredit foizlarini kamaytirish va xavfni kamaytirish bo‗yicha yangi mexanizmlar 
yaratish zarur. Kichik biznes uchun subsidiyalar va grantlar ajratish zarur. Kichik va yangi 
boshlovchi tadbirkorlarga grantlar va subsidiyalar berish, ular uchun arzon kreditlar taqdim etish, 
kapital yetishmovchiligi muammosini hal qilishda muhim yordam beradi

2
. 

Kichik va yangi tadbirkorlarga grantlar faoliyatni rivojlantirish uchun texnologik parklar 
va biznes inkubatorlarini tashkil etish, startaplarni qo‗llab-quvvatlash uchun maxsus infratuzilma 
yaratish. Bularning barchasi texnologik innovatsiyalarni yangi bozorlarga olib chiqishga yordam 
beradi. Yangi texnologiyalarni ishlab chiqarish uchun ilmiy-tadqiqot institutlari bilan hamkorlikni 
kuchaytirish, malakali kadrlar tayyorlash uchun o‗quv dasturlarini modernizatsiyalash, raqamli 
iqtisodiyotga yo‗naltirilgan ta`lim tizimini rivojlantirish zarur. 

Ijtimoiy va siyosiy barqarorlik iqtisodiy o‗sishning asosi bo‗lib, davlat siyosatini izchil va 
aniq olib borish, korrupsiyani kamaytirish va qonun ustuvorligini ta`minlash zarur. Ijtimoiy va 
siyosiy muhitning barqarorligi tadbirkorlar uchun ishonchni oshiradi va investitsiyalarni jalb 
qilish imkoniyatini yaratadi. Mamlakatda ijtimoiy xavfsizlikni ta‘minlash, ijtimoiy xavfsizlikni 
ta‘minlash orqali mehnat resurslari va tadbirkorlik faoliyatining samaradorligini oshirish, 
fuqarolarni iqtisodiy noxush vaziyatlardan himoya qilish va ijtimoiy barqarorlikni saqlash, 
Demokratik jarayonlarni qo‗llab-quvvatlash, siyosiy erkinlik va huquqlarni ta‘minlash, fuqaro 
jamiyati va tadbirkorlar o‗rtasida ishonchni oshirish, davlat va xususiy sektor o‗rtasida samarali 
muloqotni ta‘minlashdir. 

                                                           
1 O`zbekiston Respublikasi Moliya Vazirligi va Investitsiyalar va Tashqi Savdo Vazirligi (www.mf.uz,  www.mft.uz,) 
2 O„zbekiston Respublikasi Davlat Statistika Qo„mitasi (2023). Milliy iqtisodiy rivojlanish va tadbirkorlik bo„yicha statistik 

ko„rsatkichlar. www.stat.uz (http://www.stat.uz/)   

http://www.mf.uz/
http://www.mft.uz/
http://www.stat.uz/

Soliq siyosatini alohida tadbirkorlikni qo‗llab-quvvatlashdagi roli tizimni soddalashtirish 
va tadbirkorlar uchun imtiyozlar yaratish borasida ko‗plab islohotlar amalga oshirilgan. 
Jumladan, 2022-2023 yillarda tadbirkorlik faoliyatini boshlovchilar uchun soliq yuklari 
kamaytirilgan, yangi soliq imtiyozlari kiritilgan, bu esa biznesni rivojlantirish va yangi ish 
o‗rinlarini yaratishga yordam bermoqda. 

Xulosa va takliflar.  Iqtisodiy islohotlar tadbirkorlikni rivojlantirishda muhim 
ahamiyatga ega. Tadbirkorlik iqtisodiy faollikni oshirish, yangi ish o‗rinlarini yaratish va 
innovatsiyalarni joriy etishda asosiy rol o‗ynaydi, shu bilan birga, iqtisodiy islohot bu 
jarayonlarni rag‗batlantirish va qo‗llab-quvvatlash uchun zarur sharoitlarni yaratadi. Iqtisodiy 
islohot tadbirkorlikni rivojlantirishda duch kelinadigan asosiy muammolar, jumladan, 
qonunchilikdagi murakkabliklar, byurokratik to‗siqlar, moliyaviy resurslarga cheklangan kirish, 
soliq siyosatidagi muammolar va siyosiy barqarorlikning ta‘siri batafsil tahlil qilindi. Bundan 
kelib chiqqan holda, iqtisodiy islohot va tadbirkorlikni rivojlantirishda to‗liq muvaffaqiyatga 
erishish uchun davlat va xususiy sektor o‗rtasidagi hamkorlik, qonun ustuvorligi va 
innovatsiyalarni qo‗llab-quvvatlashga yo‗naltirilgan strategiyalarni amalga oshirish zarur. Yangi 
iqtisodiy islohot va samarali tadbirkorlik muhitini yaratish, iqtisodiyotning raqobatbardoshligini 
oshirish va barqaror rivojlanish uchun mustahkam asos bo‗ladi. 

Mamlakatdagi ijtimoiy va siyosiy barqarorlikning ta`siri ijtimoiy va siyosiy barqarorlik 
iqtisodiy rivojlanishning asosiy omillaridan biridir. Siyosiy beqarorlik, korrupsiya, 
qonunchilikdagi noaniqliklar va ijtimoiy notinchliklar tadbirkorlik faoliyatiga salbiy ta`sir 
ko‗rsatadi. Investitsiyalarni jalb qilish, yangi kompaniyalarni tashkil etish va mavjud bizneslarni 
kengaytirish uchun barqaror siyosiy muhit zarur.  

